
Brollach le Cathaoirleach an CFPÁ 

 

 

Tá áthas orm Tuarascáil Bhliantúil CFPÁ Mhaigh Eo don bhliain 2022 a 

chur i láthair.  Thionóil CFPÁ Mhaigh Eo deich gcruinniú in 2022, agus ba 

chruinnithe fíorúla iad uile. Bliain ghnóthach eile a bhí ann ina ndearnadh 

leithdháiltí ar Chontae Mhaigh Eo trí LEADER, an SICAP (an Clár um 

Chuimsiú Sóisialta agus Gníomhachtú Pobail), Éire Shláintiúil agus an Ciste 

Gníomhaíochtaí Pobail.  

 

Lean baill den CFPÁ in 2022 ag oibriú go comhoibritheach le cláir éagsúla 

a sholáthar a dhírigh ar Ionchuimsiú Sóisialta, Sláinte agus Folláine agus Oiliúint agus 

Oideachas.  Molaim a dtiomantas agus a gcur chuige.  Cinntíonn an toilteanas seo go 

mbaintear an tairbhe is mó amach do na cláir a sholáthraítear.   

Is mian liom an fhoireann i Rannóg Pobail Chomhairle Contae Mhaigh Eo a aithint agus 

buíochas a ghabháil leo, a thacaíonn leis an CFPÁ agus an GÁG (an Grúpa Áitiúil 

Gníomhaíochta) agus a oibríonn lena chinntiú go n-uasmhéadaítear an méid a chuirtear ar fáil 

i Maigh Eo faoi na cláir agus faoi na deiseanna cistithe atá ar fáil. Gabhaimid buíochas freisin 

le foirne ár gcomhpháirtithe éagsúla i gCuideachta Forbartha Mhaigh Eo Thiar Theas, Comhar 

na nOileán, Moy Valley Resources, Forbairt Chomhtháite na Tuaithe (IRD), Coillte Mach agus 

Comhpháirtíocht LEADER Mhaigh Eo Thoir Thuaidh.  

 

Táimid ag tnúth le hoibriú go comhoibritheach in 2023 agus an Plean Áitiúil Eacnamaíochta 

agus Pobail nua agus le Straitéis Forbartha Áitiúil do Chlár LEADER 2023-2027 do Chontae 

Mhaigh Eo a sholáthar. 

An Comh. Neil Cruise, Cathaoirleach CFPÁ Mhaigh Eo.  

Réamhrá  

Is éard atá sa cháipéis seo ná an Tuarascáil Bhliantúil do Choiste Forbartha Pobail Áitiúil (CFPÁ) 

Mhaigh Eo don bhliain dar críoch an 31 Nollaig 2022. Ullmhaíodh an tuarascáil i gcomhthéacs 

Chaibidil 2 Alt 128B(1)(i) den Acht Rialtais Áitiúil, 2001, arna chur isteach leis an Acht um Athchóiriú 

Rialtais Áitiúil, 2014, ina luaitear gurb é ceann d’fheidhmeanna Coiste Forbartha Pobail Áitiúil: “tráth 

nach déanaí ná an 31 Márta gach bliain, tuarascáil a ullmhú, a ghlacadh agus a chur faoi bhráid an 

údaráis áitiúil i ndáil le comhlíonadh a fheidhmeanna le linn na bliana díreach roimh an mbliain ina 

gcuirtear an tuarascáil isteach”. 

  

1. An Bhunreachtaíocht 
  

Foráiltear in Alt 49A den Acht Rialtais Áitiúil, 2001, arna chur isteach leis an Acht um Athchóiriú 

Rialtais Áitiúil, 2014, do Choistí Forbartha Pobail Áitiúil a bhunú.  

Seo a leanas feidhmeanna an CFPÁ mar a leagtar amach san Acht: 

1. Cur chuige comhleanúnach, comhtháite i leith forbairt áitiúil agus pobail a fhorbairt, a chomhordú 

agus a chur i ngníomh.  

2. Gnéithe pobail de Phlean Áitiúil Eacnamaíochta agus Pobail (PÁEP) 6 bliana a ullmhú.  Cur i 

bhfeidhm ghnéithe pobail an Phlean nó cur i bhfeidhm na ngnéithe siúd a shocrú.  

3. Athbhreithniú a ghabháil de láimh ar na gnéithe pobail den Phlean uair amháin ar a laghad 

laistigh den tréimhse 6 bliana féilire agus, más gá, gnéithe pobail an Phlean a leasú.  

4. Faireachán a dhéanamh ar bhonn leanúnach ar chur i ngníomh na ngnéithe pobail den Phlean 

agus, más cuí, athmheas a dhéanamh ar na gníomhartha agus na straitéisí a leagtar amach 

chun cuspóirí na ngnéithe pobail den Phlean a bhaint amach.  

5. Cur i bhfeidhm cláir forbartha áitiúla agus pobail a chomhordú, a bhainistiú agus a fhormhaoirsiú 

a bheidh ceadaithe ag an údarás áitiúil ábhartha nó trí chomhaontú idir an CFPÁ agus údarás 

poiblí ábhartha (e.g., roinn rialtais, gníomhaireacht Stáit etc.).  

6. Comhordú cláir forbartha pobail agus áitiúla a chistítear go poiblí a fheabhsú agus dúbláil a 

laghdú.  

7. Anuas ar chláir a chistítear go poiblí, comhordú ginearálta na gclár forbartha áitiúil agus pobail 

laistigh de limistéar feidhme an CFPÁ.  

8. Breithniú a dhéanamh ar dhréacht de ghnéithe geilleagracha an Phlean agus glacadh le ráiteas 

a bhreithneoidh an Chomhairle ina leith seo, agus   

9. Tuarascáil bhliantúil a ullmhú ar chomhlíonadh a fheidhmeanna.  

Tá sé freagrach chomh maith as maoirseacht a dhéanamh ar chaiteachas forbartha pobail agus 

áitiúil, an Clár Náisiúnta um Fhorbairt Tuaithe 2014-2020 (LEADER), an SICAP, Éire Shláintiúil 

agus an Clár um Fheabhsú an Phobail san áireamh.  

 

2. Ballraíocht agus Freastal ar Chruinnithe in 2022 
 

Ballraíocht an CFPÁ 

Bunaíodh CFPÁ Mhaigh Eo in Iúil 2014 agus tá 19 mball ann, ionadaithe as baill agus foireann 

Údaráis Áitiúil, ionadaithe as Comhlachtaí Poiblí; ionadaithe as leasanna comhpháirtithe 

sóisialta áitiúla; ionadaithe pobail áitiúil; agus ionadaithe comhlachtaí forbartha áitiúla a 

chistítear go poiblí nó a dtacaítear go poiblí leo ina measc. Caithfidh formhór na mball a bheith 

as an earnáil neamhreachtúil.  

Ar mhaithe le Clár LEADER a mhaoirsiú, mhéadaigh an CFPÁ a líon suíochán aníos ó 19 go 

22 leis na leasanna forbartha áitiúla uile a bhaineann le soláthar an chláir a chur san áireamh. 

Tugtar an Grúpa Áitiúil Gníomhaíochta (an GÁG) faoi stiúir an CFPÁ air seo.  

  

Freastal ar Chruinnithe in 2022 

 

 
Freastal ar Chruinnithe an CFPÁ in 2022 Dátaí Cruinnithe (cuireadh gach ceann ar siúl ar líne) 

Ainm an Bhaill Eagraíocht 25 Ean 28 
Fea 

26 
Aib 

14 
Mei 

26 
Iúi 

6 
M.F. 

18 
D.F. 

29 
Sam 

14 
Nol 

15 
Nol 

An Comh. Neil Cruise 
(Cath.) 

Comhairle Contae 
Mhaigh Eo 

          

An Comh. Al 
McDonnell 

Comhairle Contae 
Mhaigh Eo 

          

An Comh. Richard Finn Comhairle Contae 
Mhaigh Eo 

          

An tUas. Kevin Kelly Príomhfheidhmeannac
h CCME 

          

An tUas. John Magee Ceann Fiontraíochta - 
CCME 

          

An tUas. Laurence 
Gaughan 

FSS           

An tUas. Pat Howley MSLETB           

Folamh An Roinn Coimirce 
Sóisialaí 

          

An tUas. Iain Mac 
Aindriú 

Údarás na Gaeltachta           

An tUas. Sabina Trench SWMDC           

An tUas. Justin 
Sammon 

MNE           

An tUas. Siobhán 
Gough 

LRP – Pobal agus 
Deonach 

          

An tUas. Billy Freeley LRP – Pobal agus 
Deonach 

An tUas. Austin F. 
O’Malley 

LRP – Ionchuismiú 
Sóisialta 

          

An tUas. Bernard Joyce LRP – Comhshaoil            

An tUas. James 
O’Doherty 

Cumann Tráchtála           

An tUas. John Comer Colún Feirmeoireachta           

An tUas. Bernadette 
Heneghen 

Comhairle Trádála           

An tUas. Mary Jackson LRP – Ionchuismiú 
Sóisialta 

          

 

Cuimsítear sa Tuarascáil Bhliantúil seo gníomhaíochtaí an CFPÁ agus an GÁG faoi stiúir an 

CFPÁ araon.  

 

3. Maoirseacht ar Chláir  
  

3.1 Clár an SICAP 2018-2022:  
  

Tá feidhm bhainistíochta agus mhaoirseachta ag CFPÁ Mhaigh Eo maidir leis an gClár 

Gníomhachtaithe Ionchuimsithe Shóisialta agus Pobail (an SICAP) 2018-2022. Clár náisiúnta é 

seo a bhfuil de chuspóir aige bochtaineacht, eisiamh sóisialta, agus dífhostaíocht fhadtéarmach a 

chomhrac. Is é a fhís feabhas a chur ar fhéidearthachtaí agus ar dheiseanna díobh siúd is mó atá 

imeallaithe sa tsochaí, a mhaireann faoin mbochtaineacht nó atá dífhostaithe trí chur chuige 

forbartha pobail, tacaíochtaí spriocdhírithe, agus comhoibriú idirghníomhaireachta.  

Bhronn CFPÁ Mhaigh Eo conradh le Clár an SICAP a sholáthar ar bheirt Chlárfheidhmeoirí 

(CFanna) in 2018 agus déanann sé monatóireacht ar ghnéithe airgeadais agus neamhairgeadais 

an Chláir a sholáthar i dtrí Shuíomh SICAP Mhaigh Eo. Chuir an Roinn Forbartha Tuaithe agus 

Pobail síneadh breise bliana go dtí an 31 Nollaig 2023 le Chlár an SICAP in Iúil 2021. 

Bronnadh conradh ar Chuideachta Forbartha Mhaigh Eo Thiar Theas (SWMDC) an SICAP a 

sholáthar i Suíomh 29-1 Oileáin Mhaigh Eo agus Lot 29-3 Ceantar Bardasach Chaisleán an 

Bharraigh agus Chlár Chlainne Mhuiris.  

Bronnadh conradh ar Chomhpháirtíocht LEADER Mhaigh Eo Thoir Thuaidh (MNELP) chun Clár 

an SICAP a sholáthar i Suíomh 29-2 Ceantar Bardasach Bhéal an Átha agus Iarthar Mhaigh Eo. 

Seo a leanas achoimre ar Bhuiséid Suímh agus Spriocanna Príomhtháscaire Feidhmíochta (PTF) 

an SICAP don bhliain 2022: 

 

Suíomh Buiséad Bliantúil Sprioc PTF 1 Sprioc PTF 2 

Suíomh 29-1 Oileáin Mhaigh Eo   €49,611.00 4 22 

Suíomh 29-2 Béal an Átha agus 
Iarthar Mhaigh Eo 

€850,099.00 29 384 

Suíomh 29-3 Caisleán an 
Bharraigh agus Clár Chlainne 
Mhuiris 

€548,728.00 36 256 

D’fhógair an Roinn cistiú breise i Meitheamh 2022 don SICAP mar aitheantas ar an rannchuidiú 

leanúnach a thug an clár d’fhreagairtí an phobail áitiúil do dhaoine a bhí ag teacht ón Úcráin.  

Bronnadh cistiú breise €74,469.00 ar Shuíomh 29-2 agus bronnadh cistiú breise €105,062.00 ar 

Shuíomh 29-3.  

 

3.2 Clár Náisiúnta um Fhorbairt Tuaithe LEADER:    
  

Cuireann Clár LEADER tacaíocht ar fáil do phobail tuaithe ar fud an Aontais Eorpaigh chun páirt 

ghníomhach a ghlacadh agus forbairt áitiúil a gceantair a stiúradh, trí fhorbairt áitiúil faoi stiúir an 

phobail. Cur chuige ón mbun aníos é LEADER i leith tacaíocht a sholáthar do phobail faoin gClár 

Náisiúnta um Fhorbairt Tuaithe 2014-2020. Bronnann Grúpaí Áitiúla Gníomhaíochta (GÁGanna) 

deontais ar thionscadail a thacaíonn le Straitéis Forbartha a Ullmhaítear go hÁitiúil a sholáthar faoi 

3 phríomhthéama: Forbairt Gheilleagrach Áitiúil, Forbairt Fiontraíochta agus Cruthú Post, 

Ionchuimsiú Sóisialta agus an Timpeallacht Tuaithe.  

Is é GÁG faoi stiúir CFPÁ Mhaigh Eo an comhlacht cinnteoireachta deiridh maidir le leithdháiltí 

LEADER. Soláthraíonn Cuideachtaí Forbartha Áitiúla tacaíocht forbartha agus beochana do 

thionscnóirí tionscadail bunaithe ar a réigiún tíreolaíoch sa chontae. Is iad seo Cuideachta 

Forbartha Mhaigh Eo Thiar Theas , Comhpháirtíocht LEADER Mhaigh Eo Thoir Thuaidh, Moy 

Valley Resources, Comhar na nOileán agus IRD Choillte Mach. Is í Comhairle Contae Mhaigh Eo 

comhpháirtí airgeadais áitiúil an chláir agus riartar an cistiú go náisiúnta tríd an Roinn Forbartha 

Tuaithe agus Pobail.   

Síneadh Clár LEADER 2014-2020 go dtí an 31 Márta 2020 agus cuireadh tús in Aibreán 2021 le 

Clár Idirthréimhseach LEADER agus le Clár Cistithe Ionstraim Théarnaimh an Aontais Eorpaigh 

(EURI) níos déanaí sa bhliain. Bhí na leithdháiltí deiridh le bheith curtha i gcrích don dá scéim seo 

faoin 31 Nollaig 2022. Chuir an Roinn síneadh leis seo go dtí an 31 Lúnasa 2023 i gcás an chistithe 

uile a bheadh le leithdháileadh, agus bheadh an caiteachas uile ag tionscnóirí le bheith curtha i 

gcrích faoin 31 Nollaig 2023, agus bheadh na héilimh dheiridh le bheith seolta ar aghaidh faoi 

Mheitheamh 2024.  

 

Achoimre 2022 

Chas GÁG Mhaigh Eo 9 n-uaire in 2022.  

Faomhadh Tionscadal LEADER – 34 Tionscadal ar luach €1,686,095.58  

Éilimh Thionscadail LEADER – 89 éileamh ar luach €1,686,095.58  
  

Sheol CFPÁ Mhaigh Eo Léiriú Spéise chuig an Roinn Forbartha Tuaithe agus Pobail i mí na Nollag 

2022 go measfaí gurbh incháilithe é le Clár LEADER comhchistithe an AE don tréimhse 2023-2027 

a sholáthar. Próiseas iomaíoch é seo. 

Gabhfaidh na Léirithe Spéise rathúla ar aghaidh go dtí Céim 02 - Straitéis Forbartha Áitiúil, agus 

leithdháilfear an cistiú ón Roinn leis an gcáipéis seo a chur i gcrích. Má éiríonn le SFÁ CFPÁ Mhaigh 

Eo, cruthóidh siad GÁG do Chlár LEADER 2023-2027.  

Tabharfar na sonraí chun críche in 2023 

 

 

 

  

3.3 An Ciste Gníomhaíochtaí Pobail 2021/2022 faoin gClár um Fheabhsú 

an Phobail (CFP):  

 
Tá an Ciste Gníomhaíochtaí Pobail (an CGP) cistithe ag an Roinn Forbartha Tuaithe agus Pobail 

(an Roinn) agus riarann na Coistí Forbartha Pobail Áitiúla (CFPÁanna) é i ngach limistéar Údaráis 

Áitiúil.  

Cuireann an Roinn cistiú ar fáil do gach limistéar Údaráis Áitiúil (ÚÁ) agus riarann an CFPÁ an cistiú 

seo ansin go háitiúil lena chinntiú go ndírítear cistiú go cuí i dtreo dul i ngleic le míbhuntáiste sna 

ceantair is mó óna dteastaíonn sé. 

 

Thacaigh an Ciste Gníomhaíochtaí Pobail le grúpaí pobail agus deonacha, go háirithe i gceantair faoi 

mhíbhuntáiste: 

 

• Lena gcostais reatha neamhphá, cosúil le billí fóntais (costais leictreachais, táillí bruscair, 
táillí téimh) nó le costais oibriúcháin eile neamhphá, ar nós costais chíosa/léasa, billí 
árachais. 

• Bhí grúpaí in ann an cistiú a úsáid chomh maith chun tabhairt faoin gcaiteachas caipitiúil 
riachtanach a chaitheamh - deisiúcháin agus feabhsúcháin ar a n-áiseanna, trealamh a 
cheannach cosúil le táblaí agus cathaoireacha, uirlisí agus comharthaíocht, ríomhairí 
glúine agus printéirí, lomairí faiche, ceannbhrait, agus trealamh oiliúna etc.  

 

Leithdháileadh €290,406.00 ar Mhaigh Eo, agus bhronn an CFPÁ an cistiú mar seo a leanas. 

  

Leithdháileadh 

Roinne  

Cistiú Chatagóir 1 a 

Faomhadh (deontais 

<€1000) 

Cistiú Chatagóir 2 a 

Faomhadh (deontais > 

€1000) 

Caipiteal €112,936 €22,463.34  €90,472.65 

Reatha €177,470 €16,136.71 €161,333.30 

  €290,406 €38,600.05 €251,805.95 

 

Bhí na héilimh incháilithe uile íoctha faoi dheireadh mhí na Nollag 2022. 

4. Fóram Freagartha Pobail Mhaigh Eo don Úcráin 
   

Bhunaigh Comhairle Contae Mhaigh Eo an grúpa seo i dtosach i Márta 2019 mar gheall ar 

Phaindéim Covid-19. Cuireann an grúpa seo freagairt chomhoibritheach idirghníomhaireachta ar 

fáil anois don ghéarchéim san Úcráin. I measc na mball tá ionadaithe ó Ionad Oibrithe Deonacha 

Mhaigh Eo, Comhairle Contae Mhaigh Eo, agus an Garda Síochána, Tusla, Cosaint Shibhialta, 

Comhpháirtíocht Spóirt Mhaigh Eo, an Líonra Rannpháirtíochta Pobail (an LRP), an tIonad um 

Fhaisnéis do Shaoránaigh, Nasc Áitiúil, Cuideachtaí Forbartha Áitiúla, grúpaí tacaíochta don 

Úcráin agus Aoisbhá Mhaigh Eo.  

 

Chas an grúpa seo gach coicís le soláthar freagairtí spriocdhírithe a chomhordú do na dúshláin a 

chruthaigh an cogadh in aghaidh na hÚcráine. I measc na bhfreagairtí seo bhí an méid seo a 

leanas: 

Tráthnónta eolais ar thacaíochtaí agus seirbhísí éagsúla atá ar fáil d’Úcránaigh, leathanach 

gréasáin faoin Úcráin a fhorbairt ar shuíomh ghréasáin Chomhairle Contae Mhaigh Eo, eolas a 

sholáthar ar thacaíochtaí, cártaí DG agus leighis, iompar, eolas ar theidlíochtaí, clárú i scoileanna 

agus ranganna Béarla a sholáthar ina measc.  

  

5. An Plean Áitiúil Eacnamaíochta agus Pobail (Gnéithe Pobail)  
  

Lean CFPÁ Mhaigh Eo i rith 2022 le monatóireacht agus cur i bhfeidhm a dhéanamh ar ghnéithe 

pobail an Phlean Áitiúil Eacnamaíochta agus Pobail.  

Tugadh faoin obair trí 4 ghrúpa oibre:  

• Oiliúint, Oideachas agus Scileanna – Cathaoirleach, an tUasal Pat Howley  

• Ionchuimsiú Sóisialta agus Forbairt Pobail – Cathaoirleach, an Comh. Neil Cruise 

• Sláinte agus Folláine – Cathaoirleach, an tUasal Laurence Gaughan 

Oidhreacht, Comhshaol, Teanga agus Cultúr – Cathaoirleach, an tUasal Justin Sammon 

I measc ghníomhaíochtaí na ngrúpaí oibre agus na struchtúr cleamhnaithe don bhliain 2022, bhí:   

 5.1 An Grúpa Oibre Oideachais, Oiliúna agus Scileanna:  

Lean an Grúpa Oibre Oideachais, Oiliúna agus Scileanna de chuid an CFPÁ in 2022 le gnéithe 

pobail an Phlean Áitiúil Eacnamaíochta agus Pobail a chur i bhfeidhm. Chas an grúpa, ar a 

ndéanann Pat Howley (Bord Oideachais agus Oiliúna Mhaigh Eo, Shligigh agus Liatroma - 

MSLETB) cathaoirleacht, ar a chéile ceithre huaire i rith na bliana agus chuir siad dhá Sheimineár 

Gréasáin  rathúla ar siúl. 

Thit an chéad Seimineár Gréasáin, dar teideal “An méid is gá a bheith ar eolas ag mic léinn” 

(“What students need to know”) amach an 12 Eanáir 2022, agus bhain sé lucht féachana breis 

agus 500 duine amach. Ba í Barbara Ronayne (MSLETB) bean an tí agus bhí Brian Mooney ina 

aoichainteoir, a sholáthair comhairle ar fhreastal ar an gcoláiste agus ar phróiseas na Lár-Oifige 

Iontrála (CAO).  

Cuireadh an dara seimineár gréasáin ar bun 

i gcomhar le Comhpháirtíocht Spóirt Mhaigh 

Eo mar chuid de chlár oideachais agus 

oiliúna an Fhómhair dá gcuid. Ba é 

teideal an tseimineáir “Gan Oibrithe 

Deonacha, Gan Mhaith” (“Without 

Volunteers, We Are Nothing”). Cuireadh 

ar siúl é Déardaoin, an 1 Nollaig 2022. 

D’éirigh go rígheal leis an tráthnóna, arís 

eile, agus ghlac roinnt réaltaí spóirt páirt 

ann, Lee Keegan, Dave Heffernan (imreoir 

Rugbaí Chonnacht), Shannon Sweeney 

(Dornálaí Idirnáisiúnta) agus Michael 

Schlingermann ina measc. 

Ba léir gurbh imeacht thar a bheith eolasach 

agus siamsúil é inar chuir an craoltóir 

Angelina McHugh an ceathrar fear spóirt faoi agallamh léargasach. 

 

5.2 An Grúpa Oibre Ionchuimsithe Shóisialta agus Forbartha Pobail:  
  

Príomhghné de PÁEP Mhaigh Eo is ea tacú le hIonchuimsiú Sóisialta agus Forbairt Pobail 

agus iad a chur chun cinn. Foghrúpa idirghníomhaireachta den CFPÁ é an Grúpa Oibre 

Ionchuimsithe Shóisialta agus Forbartha Pobail agus déanann an Comh. Neil Cruise 

cathaoirleacht air. Chas an Grúpa Oibre ar a chéile ceithre huaire in 2022. Déanann an Grúpa 

an tSeachtain Feasachta ar Ionchuimsiú Sóisialta a stiúradh.  

Cuirtear deis ar fáil le linn Sheachtain Feasachta ar Ionchuimsiú Sóisialta Mhaigh Eo (MSIAW) 

chun an obair thar a bheith fiúntach a dhéanann na hearnálacha poiblí agus pobail ar bhonn 

laethúil chun idirdhealú, ciníochas, bochtaineacht agus eisiamh sóisialta a laghdú a chur chun 

cinn agus a thabhairt chun solais.  



 

 

 

  

  Tuarascáil Bhliantúil CFPÁ Mhaigh Eo 2022   

11   |  Leathanach     
  

Thit Seachtain Feasachta ar Ionchuimsiú Sóisialta Mhaigh Eo 2022 amach idir Dé Luain, an 

10 Deireadh Fómhair agus Dé Domhnaigh, an 16 Deireadh Fómhair 2022.  Ba é an téama 

don bhliain 2022 ‘Na hEalaíona mar Uirlis Ionchuimsithe Shóisialta’. Sheol an Comh. Al 

McDonnell an tSeachtain go hoifigiúil Déardaoin, an 6 Deireadh Fómhair 2022 in Áras an 

Chontae, Caisleán an Bharraigh agus trí phreaseisiúint i gceithre nuachtán an chontae. 

Thit breis agus 40 imeacht amach ar fud an 

Chontae agus áiríodh leo meascán 

d’imeachtaí i bpearsan agus ar líne. 

Leis an tseachtain a chur chun cinn, cuireadh 

bróisiúr cruachóipe agus bogchóipe le chéile 

inar tugadh sonraí faoi gach imeacht chun 

solais. Cuireadh cúig chéad cruachóip i gcló 

agus scaipeadh iad go fairsing trí oifigí 

Cheantair Bhardasacha Chomhairle Contae 

Mhaigh Eo, Leabharlanna Mhaigh Eo, agus 

oifigí Chuideachta Forbartha Mhaigh Eo 

Thoir Thuaidh agus Thiar Theas. Ba 

chineálta a rinne Cuideachta Forbartha 

Mhaigh Eo Thoir Thuaidh táirgeadh an 

Bhróisiúir a urrú trí chlár an SICAP. 

Sheol an Comh. Neil Cruise Straitéis agus 

Plean Gníomhaíochta um Imeascadh 

Imirceach Mhaigh Eo 2022-2026 de chuid an 

CFPÁ go hoifigiúil Déardaoin, an 13 

Deireadh Fómhair i dTeach Mhaigh Eo agus 

trí phreaseisiúint i gceithre nuachtán an 

chontae mar chuid den tSeachtain 

Feasachta ar Ionchuimsiú Sóisialta i 

mbliana. 

Ceapadh feachtas faisnéise maidir leis an ngéarchéim chostais maireachtála ag féachaint le 

heolas cabhrach agus sonraí teagmhála a sholáthar d’aon duine a bhíonn thíos le deacracht 

i rith tréimhsí atá dian ó thaobh cúrsaí geilleagracha de. Chruthaigh an coiste teachtaireacht 

théamúil le naisc chabhracha do gach lá i rith na Seachtaine Ionchuimsithe Shóisialta.  

Cuireadh na teachtaireachtaí seo chun cinn go forleathan ar líne agus trí chainéil Mheán 

Sóisialta agus trí phóstaeir eolais a bheith á dtaispeáint ag grúpaí pobail agus gnólachtaí ina 

n-áitribh.   

Diúltaíonn Maigh Eo don Chiníochas                                                  

Tá mar chuspóir ag an nGrúpa Diúltaíonn Maigh don Chiníochas (Mayo Says No to Racism) 

láthair ‘Gan Chiníochas’ a dhéanamh de Chontae Mhaigh Eo. Gníomhaithe pobail, baill den 

earnáil phobail agus dheonach agus comhlacht reachtúil atá i measc bhallraíocht an ghrúpa. 

Bunaíodh an Grúpa in 2020.  

Rinneadh na gníomhartha seo a leanas a chur i gcrích i rith 2022.  

Glacadh páirt i gceiliúradh Lá Mhaigh Eo trí chlár ar líne a chur le chéile.  

Soláthraíodh teachtaireacht mhíosúil frithchiníochais gach mí i rith 2022. 

Scaipeadh na teachtaireachtaí go fairsing agus bhí glacadh maith leo.  

Oibríodh le Gluaiseacht Taistealaithe na hÉireann le Clár na Scoileanna 

Brataí Buí a bhunú in dhá scoil i Maigh Eo. Cur chuige uile-scoile é Clár 

na Scoileanna Brataí Buí i leith ciníochas a chomhrac.  

Grúpa Idirghníomhaireachta Taistealaithe Mhaigh Eo   
  

Samhlaítear cur chuige uile-Rialtais sa Straitéis Náisiúnta maidir le Cuimsiú an Lucht Siúil 

agus na Romach (2017-2021) ina dtugann na Ranna go léir faoi ghníomhartha. Gealltar i 

bPlean Áitiúil Eacnamaíochta agus Pobail Mhaigh Eo Plean 2015-2021 “chun tacú le cur 

chuige comhordaithe idirghníomhaireachta i leith seirbhísí agus tacaíochtaí do Thaistealaithe 

a sholáthar trí Fhóram Idirghníomhaireachta Taistealaithe Mhaigh Eo a athbhunú.”  Lean 

Grúpa Idirghníomhaireachta Taistealaithe Mhaigh Eo (MTIG) i rith 2022 lena phróiseas 

athstruchtúraithe.  

Cuireann an Grúpa Idirghníomhaireachta comhordú níos éifeachtaí ar fáil ar sheirbhísí chun 

dul i ngleic le riachtanais an Phobail Taistealaithe i Maigh Eo mar a léirítear iad. Is é cuspóir 

MTIG bealaí a aimsiú le torthaí níos fearr a bhaint amach do Thaistealaithe i Maigh Eo agus 

feabhas a chur ar úsáid na n-acmhainní a leithdháiltear ar fud Ranna Rialtais do bhearta a 

bhaineann go sonrach le Taistealaithe. Tá 21 ball sa Ghrúpa faoi láthair ó ghrúpaí reachtúla, 

pobail agus deonacha agus grúpaí ionadaíocha Taistealaithe, ar nós Chomhairle Contae 

Mhaigh Eo, FSS, CFÁanna (Cuideachtaí Forbartha Áitiúla) Mhaigh Eo Thiar Theas, CFÁ 

Mhaigh Eo Thoir Thuaidh, agus an Grúpa Tacaíochta do Thaistealaithe Mhaigh Eo. 

D’oibrigh an Grúpa Idirghníomhaireachta le clár an Phobail Feasta (Community Futures) a 

sholáthair Comhairle Contae Mhaigh Eo le próiseas a chur i bhfeidhm chun Plean maidir leis 

an bPobal Feasta a fhorbairt leis an bPobal Taistealaithe i Maigh Eo. Beartaítear go gcuirfear 

an plean 5 bliana seo i gcrích i rith 2023.  

      

Fóram um Imeascadh Imirceach Mhaigh Eo  
 

Foilsíodh an Straitéis Náisiúnta um Imeascadh Imirceach an 

7 Feabhra 2017. Samhlaítear cur chuige uile-Rialtais sa 

Straitéis ina dtugann na Ranna go léir faoi ghníomhartha. 

Luaitear i nGníomh 53 den straitéis seo “Bunófar Fóram um 

Imeascadh Imirceach i ngach limistéar údaráis áitiúil”.  

Ar mhaithe leis an gcuspóir seo a bhaint amach, bunaíodh 

Fóram Eatramhach um Imeascadh Imirceach Mhaigh Eo le 

cabhrú le gníomhaireachtaí eolas a roinnt, dea-chleachtas a 

roinnt, bealaí a aimsiú chun torthaí níos fearr a bhaint amach 

d’Imircigh i Maigh Eo agus feabhas a chur ar úsáid 

acmhainní a leithdháiltear i measc Ranna Rialtais.  

Scríobhadh Straitéis um Imeascadh Imirceach Mhaigh Eo i rith 2021 i ndiaidh próiseas 

forleathan comhairliúcháin agus cuireadh i gcrích í i mí na Nollag 2021. Cuimsítear plean 

gníomhaíochta sa Straitéis ina sainaithnítear 15 ghníomh a dtugtar tús áite dóibh atá le tabhairt 

chun críche laistigh de shaolré na Straitéise. Seoladh Straitéis agus Plean Gníomhaíochta um 

Imeascadh Imirceach Mhaigh Eo 2022-2026 de chuid an CFPÁ go hoifigiúil mar chuid den 

tSeachtain Feasachta ar Ionchuimsiú Sóisialta 2022.  

Tá 26 ball san Fhóram faoi láthair ó ghrúpaí reachtúla, pobail agus deonacha agus grúpaí 

ionadaíocha imirceach, Comhairle Contae Mhaigh Eo, an Roinn Coimirce Sóisialaí, CFÁ 

Mhaigh Eo Thiar Theas, CFÁ Mhaigh Eo Thoir Thuaidh, Karin Community agus an Grúpa 

Cónaitheoirí Soláthair Dhírigh ina measc.  

  

     5.3  An Grúpa Oibre Sláinte agus Folláine:   
Dhírigh an Grúpa Oibre Sláinte agus Folláine ba mhó in 2022 ar Chlár Bhabhta 3 Éire Shláintiúil 

a chur i gcrích go rathúil agus ar phlean nua 3 bliana agus ar Chlár Oibreacha do Bhabhta 4 Éire 

Shláintiúil 2022-2025 a fhorbairt.  

 

Babhta 3 Éire Shláintiúil  

 

Cuimsíodh 14 ghníomh in oibreacha Chlár Bhabhta 3 Éire Shláintiúil (ÉS) agus caitheadh 

€409,047.3, ar an iomlán, agus cuireadh an ciste i gcrích an 31 Márta 2022.  

 

I measc na ngníomhartha díol suntais, bhí an méid seo a leanas:  

• An Clár Spórt do Chách (Sports For All) a sholáthar, a dhíríonn ar dhaoine faoi 

mhíchumas, daoine fásta breacaosta agus mná sa Spóirt, agus cuireadh ranganna 

aclaíochta ar líne, laethanta Cluichí ‘Beir Beo’ (‘Go For Life’), agus cláir Chuaillí 

ACTIVATOR® ar siúl i measc breis agus 500 rannpháirtí ar fud an chontae.  

• Soláthraíodh an Clár Cothaithe Bia Sláintiúil a Réitítear go hÉasca agus cuireadh 9 gCúrsa 

ar siúl do 70 rannpháirtí agus cuireadh oiliúint ar 5 oiliúnóir áitiúla chun gur féidir leo an clár 

a sholáthar amach anseo.   

• Soláthraíodh an Clár ‘Feirmeoirí Aclaí’ (‘Farmers on the Move’) do bhreis agus 250 feirmeoir 

a chuir ar a gcumas an pháirt a ghlacann siad in aclaíocht a mhéadú ar bhealach a d’imreodh 

tionchar dearfach ar a sláinte agus a bhfolláine  

• Seoladh an Feachtas ‘Tacaímid le Cothú Cíche i Maigh Eo’ (‘We’re Breastfeeding Friendly 

Mayo’) chun tacaíocht agus spreagadh a thabhairt do níos mó máithreacha cothú cíche a 

sholáthar dá leanaí trí thimpeallacht a fhorbairt a thacaíonn le cothú cíche sa ghnó, in 

eagraíochtaí agus i bpobail go háitiúil.   

• Cistíodh Oideasóir Sóisialta trí Ionad an Teaghlaigh (Family Centre), Caisleán an 

Bharraigh, le Clár Oideasaithe Shóisialta Flourish a fhairsingiú i gCaisleán an Bharraigh agus 

sna ceantair máguaird.  

• Cistíodh Comhordaitheoir um Chur chun Cinn na Meabhairshláinte chun MindOut a 

thabhairt isteach, ar clár folláine sóisialta agus mothúchánaí é do scoláirí sa tsraith 

shinsearach, agus cuireadh ar siúl é i 6 Scoil i Maigh Eo. 

• Scéim Deontais Bhig an Chiste Meabhairshláinte Pobail €30,000 a riar chun tairbhe 13 

ghrúpa pobail. 

 

Plean Cumarsáide Mhaigh Eo Sláintiúil 2019-2024   

  

D’fhorbair an Grúpa Oibre Sláinte agus Folláine Plean Cumarsáide Mhaigh Eo Sláintiúil ag tús 
2022. Creat atá sa cháipéis le teachtaireachtaí Mhaigh Eo Sláintiúil a chur in iúl ar bhealach 
comhtháite éifeachtach i gcaitheamh na chéad cheithre bliana eile amach romhainn. 
Soláthraítear cáipéis dhinimiciúil sa phlean a bhfuil mar chuspóir aici aimsiú Maigh Eo Sláintiúil 
a fheabhsú ar fud an chontae. 
  

  

Babhta 4 Éire Shláintiúil  

 

• Beidh Babhta 4 Éire Shláintiúil ar siúl ón 1 Meitheamh 

2022 go dtí an 31 Nollaig 2025 agus beidh buiséad iomlán 

tosaigh €195,000 aige. Sainaithníodh an tréimhse ó 

Mheitheamh 2022 go Nollaig 2022 mar idirthréimhse, a thug an 

deis Babhta 4 Éire Shláintiúil agus Clár Oibreacha nua a 

phleanáil.  

 

• I measc na n-athruithe ó Bhabhta 3 Éire Shláintiúil bhí 

Comhordaitheoir Cathair/Contae Sláintiúil a cheapadh i ngach 

Údarás Áitiúil agus aistriú i dtreo cur chuige torthaíbhunaithe a 

dhíríonn ar na tionchair a imríonn idirghabháil a chuireann ar 

chumas eagraíochtaí torthaí a léiriú.  

 
 

• Ghlac an Comhordaitheoir Contae Sláintiúil i Maigh Eo 

lena bpost an 2 Meán Fómhair 2022. 

 

D’fhéadfadh an Grúpa Oibre Sláinte agus Folláine 2 thoradh, ar a mhéid, a roghnú ó liosta 
réamhshainithe 5 limistéar toraidh. Díreoidh na torthaí a roghnaíodh ar Ghníomhaíocht 
Choirp agus ar Mheabhairshláinte  
 
Bhí an mhodheolaíocht a úsáideadh chun Clár Oibreacha Bhabhta 4 ÉS a fhorbairt bunaithe 
ar Athbhreithniú Comhthéacs a bhí á threorú ag cáipéisí straitéise náisiúnta agus áitiúla agus 
ar dhul i gcomhairle leis an nGrúpa Oibre Sláinte agus Folláine, a thacaigh ar son na 
bpríomhghrúpaí a dtugtar tús áite dóibh. Roghnaíodh na torthaí bunaithe ar riachtanais a 
sainaithníodh go háitiúil i rith 4 cheardlann chomhairliúcháin agus phleanála. 
 
 
 

5.4 An Grúpa Oibre Oidhreachta, Comhshaoil, Teanga agus Cultúir:   
  



 

 

 

  

  Tuarascáil Bhliantúil CFPÁ Mhaigh Eo 2022   

15   |  Leathanach     
  

Chuir an Grúpa Oibre Oidhreachta, Comhshaoil, Teanga agus Cultúir, ar a ndéanann Justin 

Sammon cathaoirleacht, trí chruinniú ar siúl in 2022.  

Bhí an méid seo a leanas sa phlean oibre don bhliain 2022:  

Béaloideas – Tá an tionscadal seo ar bun agus leanann sé ag dul i bhfairsinge agus cuireadh i 

gcuntas go raibh 106 duine páirteach i réigiún Iorrais go dtí seo. Chuaigh an tionscadal chun 

mórshochair meabhairshláinte daoine i rith dhianghlasáil phaindéim Covid.  

Comhairle Réigiúin na hEorpa - d’fhiosraigh an grúpa an CRE mar fhoinse fhéideartha cistithe 

do thionscadail. Glacann 137 réigiún san Aontas Eorpach páirt in CRE. D’fhéadfaí tabhairt faoi 

thionscadail cosúil le Mhuc-chluain, athrú aeráide, cianoibriú agus obair sa gheilleagar tuaithe 

tríd an bhfoinse seo. 

Mhuc-chluain - Tá dul chun cinn á dhéanamh ag obair ar Chomhdháil ar an bPoblachtachas a 

eagrú a chuirfear ar siúl in ATU (Ollscoil Teicneolaíochta an Atlantaigh) (tugadh GMIT - Caisleán 

an Bharraigh air roimhe seo). Tá súil leis go labhróidh Ambasadóir na Fraince in hÉirinn ag an 

gcomhdháil.  

Talmhaíocht Athghiniúnach - Tá na tionscadail Talmhaíochta Athghiniúnaí ar bun agus thug an 

tAire Joe O’Brien cuairt ar an Tionscadal Eallaigh Mhaoil. Anuas air sin, bronnadh tarbh Maol le 

déanaí mar thabhartas ar Oileán Acla chun cabhrú le tréad a bhunú ann. 

An Baile Gaelach - Tá obair ar siúl ar nasc a chruthú le Músaem Davitt agus an Baile Gaelach. 

Tá tionscadal ar bun chomh maith le Músaem Gandhi agus Músaem Davitt a cheangal leis an 

iomaí cosúlacht fhéideartha idir an dá mhúsaem a uasmhéadú, cosúil leis an bhFéineachas, 

Sanscrait, Samhlacha Forbartha Pobail agus Sraithchomórtas Talún Leanaí. 

Oileáin - I ngeall go dteastaíonn tacaíocht ó na hoileáin, tá an grúpa ag oibriú ar fhilleadh ar 

Chlár Taighde Oileán agus ceangal a dhéanamh le ‘Nuálaíocht Oileán’ (‘Islands Innovation’), a 

thugann Oileáin an Domhain le chéile ar mhaithe le hathrú dearfach a dhéanamh. 

Cúrsaí Gaeilge an CFPÁ (do bhaill den CFPÁ) – cuireadh ranganna Gaeilge ar siúl do bhaill den 

CFPÁ. B’iontach an tionscnamh é seo agus d’éirigh go geal leis. Tá obair á déanamh ag an 

ngrúpa anois le nasc a dhéanamh le hOllscoil George Mason i Meiriceá ag féachaint leis an 

nGaeilge a mhúineadh ann.  

6. Comhairle na nÓg, Maigh Eo in 2022  
  

Bhí bliain eile ghnóthach ag Comhairle na nÓg, Maigh Eo in 2022. Áiríodh na tionscadail seo a 
leanas leo siúd ar oibrigh siad orthu le linn na bliana: 

 

• Leanadh ar aghaidh lena n-obair leis an bpodchraoladh ‘Conversations with Comhairle’.  
Roghnaigh Tommy Marren ar Mid-West Radio é seo agus cuireadh ball de CNN faoi agallamh 
dá thoradh sin. Tá eagráin mhíosúla de na Podchraoltaí ina bhfuil réimse cainteoirí ar fáil ar 
Spotify. 

• Thug deichniúr ball de MCNN cuairt ar Dháil na nÓg san Ionad Comhdhála an 27 Márta 2022.  
Thug seo an deis do na baill casadh le Comhairlí eile ó áiteanna timpeall na tíre. 
 

• Toghadh ball de CNN i Maigh Eo leis an bhFeidhmeannacht Náisiúnta in 2022. 
 

• Tá obair ar siúl go leanúnach ar fheasacht a mhúscailt ar Mhíchumas Ceilte, agus cuireadh 
bileog le chéile san áireamh maidir le cearta oibre daoine óga.  
 

• Cuireadh roinnt gníomhaíochtaí cothaithe dlúthchaidrimh ar siúl dóibh agus d’fhreastail na 
baill ar Thionól Náisiúnta na nÓg.  
 

• Ghlac baill páirt in ‘Comhairliúchán Aeráide’ agus in ‘Comhairliúchán Forbartha Tuaithe’ 
CCME.   
 

Cuireadh Cruinniú Ginearálta Bliantúil Chomhairle na nÓg, Maigh Eo ar bun in Óstán Theach 
Bhréachmhaí Dé Luain, an 10 Deireadh Fómhair 2019. D’fhreastail 138 duine óg ó 16 scoil 
éagsúla ar fud Mhaigh Eo ar an gcruinniú.  
Ba éard a bhí i gceist le gné chomhairliúcháin an imeachta ná dhá cheardlann agus d’úsáid an 
chéad cheann modh an spáis oscailte a chuir an cheist ar na toscairí, ‘Cad iad na saincheisteanna 
is mó ar gá do dhaoine óga i Maigh Eo plé leo inniu?’ Iarradh ar na toscairí óige na trí shaincheist 
is mó ina measc a scríobh dóibh ar nótaí Post-It. Rinneadh iad seo a eagrú agus a chatagóiriú 
ansin. A luaithe a eagraíodh iad, úsáideadh na trí shaincheist ba mhó a tháinig aníos arís agus 
arís eile ansin don dara ceardlann.  
 
Fiosraíodh na saincheisteanna seo sa dara ceardlann, ar ar tugadh an Caifé Domhanda (‘World 
Café’). Tugadh an deis dóibh siúd a bhí i láthair gach ceann de na trí ábhar a scrúdú trí 
cheisteanna a chur agus díospóireacht a chur ar siúl. A luaithe a bhí gach ceann de na trí ábhar 
fiosraithe go hiomlán, chaith na daoine óga vótaí ar son an ábhair ar bhraith siad gur bhain an 
méid ba mhó tábhachta leis. Ba í an Mheabhairshláinte an t-ábhar ar caitheadh an líon ba mhó 
vótaí ar a shon agus ba é an Costas Maireachtála an dara hábhar ba mhó vótaí agus caitheadh 
an líon ba lú vótaí ar son na Scoile.  
 
D’éirigh go geal le Cruinniú Ginearálta Bliantúil Chomhairle na nÓg, Maigh Eo agus léirigh 42 
duine óg gur spéis leo ballraíocht den choiste a ghlacadh don bhliain 2022/2023. 
  

7. Clár Phobail Shláintiúla Sláintecare Mhaigh Eo  

Thug an tAire Stáit Sláinte Poiblí, Folláine agus an Straitéis Náisiúnta 

Frithdhrugaí, Frank Feighan, T.D., cuairt i nDeireadh Fómhair 2022 

ar Ionad Cathartha Áras Inis Gluaire i mBéal an Mhuirthead le 

Tionscnamh Phobail Shláintiúla Sláintecare Mhaigh Eo a sheoladh.   

Tugadh Pobail Shláintiúla Sláintecare isteach go náisiúnta in 2021 

agus is tionscnamh tras-Rialtais é le níos mó seirbhísí sláinte agus 

folláine a sholáthar do 19 limistéar pobail ar fud na hÉireann.  

Cuimsítear pobail Bhaile an Chaisil, Iorrais agus Acla sa limistéar Pobal Sláintiúil, ina bhfuil 

daonra iomlán thart ar 14,000 duine. 

Seoladh Pobail Shláintiúla Sláintecare Mhaigh Eo mar thoradh ar an rath a baineadh amach tar 

éis comhoibriú dlúth idir an Roinn Sláinte, Comhairle Contae Mhaigh Eo, Cúram Sláinte Pobail 

FSS an Iarthair agus ár gcomhpháirtithe pobail áitiúil agus deonacha.  

           

Aíonna ag Seoladh Chlár Phobail Shláintiúla Sláintecare    An tAire Frank Feighan, TD, FSS agus Ionadaithe Údaráis Áitiúil ag  

        Seoladh Chlár Phobail Shláintiúla Sláintecare 

 

 

Tá cláir fhianaisebhunaithe agus tionscnaimh phobail á soláthar againn le chéile ar fud Mhaigh 

Thiar Thuaidh chun tacú le folláine daoine laistigh den phobal agus teacht níos fearr a sholáthar 

ar réimse seirbhísí a theastaíonn chun iompar nóis maireachtála níos sláintiúla a chur chun 

cinn. 

Áirítear le cláir FSS Seirbhís Scoir den Tobac Saor in Aisce, cláir phobalbhunaithe scoir den 

tobac ‘Is Féidir Linn Scor den Tobac (‘We Can Quit’), Cláir Thuistithe, cúrsaí Bia Shláintiúil a 

Réitítear go hÉasca agus cláir Oideasaithe Shóisialta. 

Cistiú Feabhsúcháin Phobail Shláintiúla 

Sláintecare: 

Díríodh leithdháileadh Chistiú Feabhsúcháin Chaipitil 

€250,000 Phobail Shláintiúla Sláintecare ar thionscadail 

a sholáthraíonn bonneagar gníomhaíochta coirp laistigh 

de shuíomhanna tuaithe a chuireann ar chumas daoine 

teacht ar roinnt príomhacmhainní nádúrtha laistigh den 

cheantar do dhaoine ar gach cumas.  

Athdhearadh siúláin áitiúla go mbeidís níos inrochtana do chách agus cruthaíodh limistéir 

aclaíochta éadroime agus dromchlaí níos fearr agus limistéir scíthe. Is iad na tionscadail a 

uasghrádaíodh faoin scéim seo Siúlóid Lúibe na Croise in Iorras, Raon Thuama Ráth Leacáin 

i Leacain, an Sliabh Mór, Dumha Goirt agus an Sráidbhaile Tréigthe ar Acaill. Bronnadh cistiú 

freisin ar Chumann CLG Chill tSéine agus Acla chun a scéimeanna soilsithe a fheabhsú. 

          

         Casann an tAire Frank Feighan le hIonadaithe Pobail i Leacain. 

Soláthraíodh cúig chlár siúil le cuaillí ACTIVATOR ar Acaill, sa Chorrán agus sa Mhala Raithní 

trí oibriú le Comhpháirtíocht Spóirt Mhaigh Eo. Sholáthair na cláir seo, sa mhullach ar 

fheabhsúcháin ar raon siúil, deis mhór chun feabhsúcháin fhisiciúla agus mheabhrach a 

dhéanamh agus dul i ngleic, i gcomhthráth, le saincheist chasta an aonraithe tuaithe agus 

shóisialta i Maigh Eo Thiar Thuaidh. 

 

  

Rannpháirtíocht sa Phobal:  

Dhírigh Comhairle Contae Mhaigh Eo, maidir le Síolchistiú Chlár Phobail Shláintiúla 

Sláintecare 2022 (€75,000) ar phobail a spreagadh chun gnímh, an ghníomhaíocht a mhapáil 

agus comhpháirtíochtaí a fhorbairt le páirtithe leasmhara ábhartha le feabhas a chur ar thorthaí 

sláinte agus ar chaighdeán beatha an phobail áitiúil. Leithdháileadh cistiú do thionscnaimh le 

Gníomhaíocht Choirp, Sláinte Pobail, an Chruthaitheacht agus an Cultúr, Oideachas agus 

Oiliúint, agus Gníomhú ar son na hAeráide a chur chun cinn.  

Ag oibriú le Comhairle Contae Mhaigh Eo.  An Fhoireann Chruthaitheach agus Cultúir: fuarthas 

cistiú €25,000 ó Éire Ildánach le comhoibriú níos dlúithe a fhiosrú idir na healaíona áitiúla agus 

na hearnálacha sláinte i dtaobh oideasú sóisialta. D’éascaigh Ionad an Teaghlaigh (Flourish) 

2 chlár ealaíon cruthaitheach ocht seachtaine, an Ciorcal Ceoil, club leabhar, agus 

podchraoltaí ar fud Cheantar Acla agus Iorrais i gcomhoibriú le pobail agus ealaíontóirí áitiúla.  

       

   

 
 

 

 
 

 

 

Ráiteas Scoir   
  

Ba bhliain eile ghnóthach ach torthúil é 2022 do CFPÁ Mhaigh Eo faoi cheannaireacht an 

Comh. Neil Cruise, a ghníomhaigh mar Chathaoirleach ar CFPÁ Mhaigh Eo fad a lean siad 

ag tabhairt faoi chlár oibre uaillmhianach lenar áiríodh maoirseacht a dhéanamh ar go leor 

cláir chistithe.  

 

Caithfear comhoibriú bhaill agus chomhpháirtithe uile CFPÁ Mhaigh Eo le bliain anuas a 

aithint.   Cinntíonn struchtúr agus oibriú CFPÁ Mhaigh Eo go soláthraítear cláir go 

héifeachtach agus go n-uasmhéadaítear deiseanna cistithe do na pobail i gContae Mhaigh 

Eo.  Leanann foireann Rannóg Pobail agus Forbartha Comhtháite Chomhairle Contae Mhaigh 

Eo agus ár gcomhghleacaithe sna Cuideachtaí Forbartha Áitiúla lena dtiomantas a léiriú do 

sholáthar a dhéanamh do Mhaigh Eo trí oibriú le chéile agus líonraí tacaíochta a fhorbairt.  

Molaim a gcumas soláthar a dhéanamh agus oiriúnú do na riachtanais shíorathraitheacha 

agus do riachtanais an chláir oibre.  Thugamar faoi deara arís eile in 2022 láidreacht agus 

athléimneacht earnáil an phobail agus na hearnála oibrithe deonacha i Maigh Eo.  Ní 

fhéadfaimis ár n-obair a dhéanamh murach an díriú comhroinnte seo ar shaolta iad siúd a 

chónaíonn i Maigh Eo a fheabhsú. Táimid ag tnúth le 2023 agus le leanúint ag oibriú libh go 

léir ar mhaithe le Maigh Eo.  

Deirdre Finnerty  

Príomhoifigeach 

   

  

  

  

  

  

  

Chun teacht ar eolas breise ar CFPÁ agus GÁG Mhaigh Eo, déan teagmháil, le do thoil, leis an 

Rannóg Pobail agus Forbartha Comhtháite i gComhairle Contae Mhaigh Eo 

community@mayococo.ie  

 

  


